
ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ

Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, ՀՀ կառավարության 2011 թվականի փետրվարի 17-ի թիվ 304 որոշմամբ հաստատված կարգի 6.3-րդ կետը, Հայաստանի Հանրապետության Կառավարության և Ռելատիվիստական աստղաֆիզիկայի կենտրոնների միջազգային ցանցի (ԻԿՐԱՆԵՏ) միջև Հայաստանի Հանրապետությունում ԻԿՐԱՆԵՏ-ի կենտրոն հիմնադրելու մասին համաձայնագրի 13-րդ հոդվածի 2-րդ մասը` Հայաստանի Հանրապետության կառավարությունը որոշում է.
1. Պետական գույքի կառավարման կոմիտեի տնօրինության Երևան քաղաք, Կենտրոն վարչական շրջանի Մարշալ Բաղրամյան պողոտա 24 հասցեում գտնվող հիմնական մասնաշենքի կիսանկուղային հարկից 150 930 000 ՀՀ դրամ գնահատված արժեքով 270 քառ.մետր մակերեսով տարածքը (այսուհետ՝ տարածք) հետ վերցնել Հայաստանի Հանրապետության գիտությունների ազգային ակադեմիայի «Երկրաբանական գիտությունների ինստիտուտ» պետական ոչ առևտրային կազմակերպությունից և անժամկետ, անհատույց օգտագործման իրավունքով հանձնել «Հայաստանի Հանրապետության գիտությունների ազգային ակադեմիայի ԻԿՐԱՆԵՏ կենտրոն» միջազգային կազմակերպությանը (գտնվելու վայրը՝ ՀՀ, ք. Երևան, 0019, Մարշալ Բաղրամյան պող. 24ա):  
2. Պետական գույքի կառավարման կոմիտեի նախագահին՝ 
1) սույն որոշումն ուժի մեջ մտնելուց հետո, երկամսյա ժամկետում, Հայաստանի Հանրապետության գիտությունների ազգային ակադեմիայի «Երկրաբանական գիտությունների ինստիտուտ» պետական ոչ առևտրային կազմակերպության հետ կնքել 08.04.2014թ. կնքված անշարժ գույքի անհատույց օգտագործման թիվ 20/0014 պայմանագրում սույն որոշումից բխող փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման Հայաստանի Հանրապետության գիտությունների ազգային ակադեմիայի «Երկրաբանական գիտությունների ինստիտուտ» պետական ոչ առևտրային կազմակերպության միջոցների հաշվին,
2)  սույն որոշման 2-րդ կետի 1-ին ենթակետում նշված աշխատանքների ավարտից հետո, երկամսյա ժամկետում, «Հայաստանի Հանրապետության գիտությունների ազգային ակադեմիայի ԻԿՐԱՆԵՏ կենտրոն» միջազգային կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման «Հայաստանի Հանրապետության գիտությունների ազգային ակադեմիայի ԻԿՐԱՆԵՏ կենտրոն» միջազգային կազմակերպության միջոցների հաշվին:


















Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«ՀՀ ԳԱԱ ԻԿՐԱՆԵՏ կենտրոն» միջազգային կազմակերպության հիմնական առարկան ռելատիվիստական աստղաֆիզիկայի, աստղամասնիկային ֆիզիկայի, ռենտգենյան աստղաֆիզիկայի, բարձր և գերբարձր էներգիաների գամմա-աստղաֆիզիկայի, բարձր էներգիաների նեյտրինո-աստղաֆիզիկայի բնագավառներում տեսական և դիտողական հետազոտությունների իրականացումն ու հետագա զարգացումն է, ինչպես նաև այդ բնագավառների համար գիտական կադրերի պատրաստմանը մասնակցությունն է:
Հայաստանի Հանրապետության գիտությունների ազգային ակադեմիան համապատասխան գրությամբ դիմել է Պետական գույքի կառավարման կոմիտե՝ Երևան քաղաք, Կենտրոն վարչական շրջանի Մարշալ Բաղրամյան պողոտա 24 հասցեում գտնվող ՀՀ ԳԱԱ «Երկրաբանական գիտությունների ինստիտուտ» պետական ոչ առևտրային կազմակերպության հիմնական մասնաշենքի կիսանկուղային հարկից 270 քառ.մետր մակերեսով տարածքը «ՀՀ ԳԱԱ ԻԿՐԱՆԵՏ կենտրոն» միջազգային կազմակերպությանն անժամկետ, անհատույց օգտագործման իրավունքով հանձնելու խնդրանքով:
ՀՀ գիտությունների ազգային ակադեմիայի նման որոշման համար հիմք է հանդիսացել ՀՀ կառավարության և Ռելատիվիստական աստղաֆիզիկայի կենտրոնների միջազգային ցանցի (ԻԿՐԱՆԵՏ) միջև 2015 թվականի փետրվարի 13-ին կնքված «Հայաստանի Հանրապետության Կառավարության և Ռելատիվիստական աստղաֆիզիկայի կենտրոնների միջազգային ցանցի (ԻԿՐԱՆԵՏ) միջև Հայաստանի Հանրապետությունում ԻԿՐԱՆԵՏ-ի կենտրոն հիմնադրելու մասին» համաձայնագիրը, որը վավերացվել է ՀՀ Ազգային ժողովի 2015թ. նոյեմբերի 13-ի ԱԺՈ-182-Ն որոշմամբ:
Հաշվի առնելով, որ համաձայն ՀՀ արտաքին գործերի նախարարության կողմից տրամադրված տեղեկատվության՝ Կենտրոնն ունի միջազգային կազմակերպության կարգավիճակ և 2015 թվականի դեկտեմբերից գրանցված է ՀՀ արտաքին գործերի նախարարությունում, Պետական գույքի կառավարման կոմիտեն՝ առաջնորդվելով ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի պահանջներով, մշակել է «Տարածք հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, որով առաջարկվում է Երևան քաղաք, Կենտրոն վարչական շրջանի Մարշալ Բաղրամյան պողոտա 24 հասցեում գտնվող հիմնական մասնաշենքի կիսանկուղային հարկից 270 քառ.մետր մակերեսով տարածքը հետ վերցնել ՀՀ ԳԱԱ «Երկրաբանական գիտությունների ինստիտուտ» պետական ոչ առևտրային կազմակերպությունից և անժամկետ, անհատույց օգտագործման իրավունքով հանձնել «ՀՀ ԳԱԱ ԻԿՐԱՆԵՏ կենտրոն» միջազգային կազմակերպությանը:
























ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:


ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:




ՏԵՂԵԿԱՆՔ
«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ


«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագիծը մշակվել է Տնտեսական զարգացման և ներդրումների նախարարության Պետական գույքի կառավարման կոմիտեի կողմից:




ՏԵՂԵԿԱՆՔ
«Տարածք հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 


	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	
ՀՀ ֆինանսների նախարարություն             19.04.2019թ.    
 թիվ  01/8-2/6553-2019

	Որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	ՀՀ անշարժ գույքի կադաստրի կոմիտե 16.04.2019թ.                         թիվ ՍՊ/2907-19
	Որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	
ՀՀ գիտությունների ազգային ակադեմիա 12.04.2019թ.
 թիվ 24-01/185

	Որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	ՀՀ արդարադատության նախարարություն 10.05.2019թ. թիվ 01/10017-19

	Որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	ՀՀ կրթության, գիտության, մշակույթի և սպորտի նախարարություն
08.08.2019թ. թիվ 
01/12-1/16020-19

	 առաջարկում է նախագծի 1-ին և 2-րդ կետերում «Տնտեսական զարգացման և ներդրումների» բառերը փոխարինել «Տարածքային կառավարման և ենթակառուցվածքների» բառերով
	Ընդունվել է մասնակի
	Կատարվել է համապատասխան փոփոխությունը



